
Carta de
SAN JUDAS

Nuédacaniu Indcu . .
1 Nuya, ]Judas, -cashirruedacai Jesucristo

shinaa ya Santiago éenajirri, nutdna lidni
cdashtaca nali nda'a choniwenai caniinaani
Dios wasalijinaa cdbaca ya limaida naya, nda'a
Jesucristo tuyanica. 2 Irrishibia iyd mdanui
bdjiala carruni jindata, sdictacta iwdwa ya
caniinaabee.

Nda'a éewidenai numashi yuwica

3 Nuéenajinai caniinaani nucdbaca, nuwéwai

nutdna maanui werri linacu lid'a wasedeerri
iya ya chacabacanaa nuya lécchoo, ne chéque'e

nucaba runaacala irru, quéewique'e Ilinua
yaacacoo lindcu lid'a éebidauca quéechamite
léejueda nali nda'a Dios shinaaca. ¢ Niwata
lindcu nachalujueda nawarruacoo iibirra
dabi choniwenai, nali lid'a chudnshi Dios
shinaa liyadanica quéechamite linacula lid'a
naucaquictalacoo. Naa'a washialicuenai
mdashiicanica, nda'a pénsenaica caniinaaca
Dios cdba waya b4gjiala, jocuminaa carruni
jindata licdba waydjoo quininama lid'a maashii
wameédanica, ya nama Jesucristocala jocai
wanacaala waya jini wawacalicalani.

5 Baawita iyd ai yda léenaa, nuwdwai
édacanicoo lid'a Wawadcalica, lidwinaami
lijéda naa'a choniwenai Israel shinaaca Egipto
licucha, limarda nayai naa'a jocanimi éebida.

6 Ya nali nda'a d4ngelbini jocani madaacau
sdica, jiniwata néechate chunsai ndarru,
Dios waaliani cuita manumai catdwacai ya
jocani amaarra, liyaali éerri maanui Dios
macta'inaa tdnashia ydau dacairrai ya tanashia
yaau infierno riculai. 7 Chacdbacanaa léjta
nda'a angelbinica, lécchoo naa'a chacaalee
jl'ineenai Sodoma ya Gomorra ya naa'a

chacdalee léema ndcu sanaca, nameéda'inaa
nda'a rumbabini médanica, ya nainda natée

naya maashiiquictala lijunta lid'a licaAbacanaa.
Tanda nasufria carruni jindatami lid'a
chichdi jocai amdarra ya namaaca naiiwanau
chacabacanaa quininamarru.

8 Baawitate nda_léenaa liérra, ndaarra
washidlicuenai lécchoo, naya léjta dajuishi

ricula, nasiculeda nandanaiu, nachdani
lid'a wanacaleerri wawacali chuénica vya

nacaitadeda nandawa nda'a wdanacaleenai
mawl. 9 Liyaja lid'a angel Miguel lid'a
wanacaleerri mdanui mawi nducha naa'a aabi
angelbinica, quéecha'inaami liinua yaacacoo
lijunta lid'a Wawasimica quéewique'e léda
litcha Moisés maashiicaimi, jocu léenaa
litca chuanshi mdashiiyu, léerrimi'e limani
lirru: “iLia'a Wawacali liarra jiyajoo!”
10 Ne ndaarra _ washidlicuenai  natdania
maashii lindcu lid'a jocai nda léenaa; ya
lid'a ndaani léenaa cabacanaa, léjta naa
léenau'u cuéshinaica jinini witee, namédani
chunsai'inaa nducacooyu.

11 jAchunu  carruni jindata  nayd!
Quéewique'e winenai 1éjta chacdbacanaa lid'a

Cainca. Lindcu nagdana warruwa nandawawai,
1éjta lia'a washidlicuerri ji'ineerri Balaam, ya
l1éjta lid'a ji'ineerri Coré, mdaanalini jocala léemi
nali naméani ndcucha. 12 Nda'a bdinatanica
shimashi caniinacta nacabacoo ndiibi éenajinai
ya ijunicai saictacta naméda nawowau. Liyaali
éerri naayactaca ya ndirra saictai wérri
nawowa, jocu ndyada naydu cawaunta. Chani
l1éjta pastorbini natuyenaicoo naya jajiu. Chani
léjta lid'a sdanai jinirru shiatai, litéeni lid'a
caulica. Chani léjta banacali jocai yaa litau
léerdi ricuu, maanali chdmaichu ya lijichu
éerruau. 13 Chdani léjta marradaca carrunatai
wérri manua shinaaca, naucani léjta licali
nda'a mdashii namédanica, waneerri bainata
naya. Chani léjta sdalii yuquenaiu ndjabaa
ydchau, yéenai yuquenai'inau lirricula lid'a
mawi catdawacabee jocai amdarra.

14 T.écchoo lid'a washidlicuerri ji'ineerri
Enoc, liya sietechu, Adan ydawinaami, litdania
Dios liji'inaa nacu, limd'ee nanacucha naa'a
choniwenaica: = “Nucaba wawacali, Iinuca
ichaba wérri ya ichaba wérri lishinaa angelbini
yaajchau, 15 licdbaque'e cajiconaani vya
jini jiconaa quininama washidlicuenai, ya
litcaque'e quininama naa'a maashiinica,
quininama madashii namédanica naliwoo, ya
lid'a quininama chuanshica jocai sdicanata
namaca, léjta madashiicani cajiconaani
namdanimi lindcucha.” 16 Quininama najutau,
quininama ndasacala, bacai namurru naliwoo
saicaque'e naya. Natdania wachosuniyu, ya
natdania aabi nacu Ujni saica néedaque'e

nducha sadicabee naliwoo.

Liarrani nda'a éebidenaica

17 Ne iya, caniinaani nucdba nuéenajinaiu,
édacaniu lindcu ndaa'a apodstolubini wawacali
Jesucristo shinaa 18 mdnimi ndcucha: “Lid'a
éerri éenamictala'inaa nayaminaajoo nda'a
choniwenai cdsacalacani, nayaminaa dabenaa
ndajcha naa'a woOwenai naméda lid'a
madashiica.” 19 Naydwa ndarra wowenai
nashirredacoo; naméda nawiteu 1éjta nawowau
ya jininirru Espiritu Dios shinaa. 20 Ne iy3,
caniinaani nucabaca nuéenajinai, iya saica
cabalininaa majiconaa lindcu lidni éebidani
nacu. Isata Dios yucha inda litée iya lid'a
Espiritu Santo.

Isata Dios yucha inda litée iya lid'a Espiritu
Santo.

21 Iya caniinaani icdba Dios mamadarraca ya
inénda lid'a éerrica lindcu lid'a Wawacali Je-
sucristoca, carruni jindata waya linacueji, lia
wali licdwica jocai amdarra. 22 Carruni jindata
icdba nda'a jocani éenajta éebidaca. 23 Aabibi
iwdseda ijéda naya néenee chichdi yucha, ya
carruni jindata icdba nda'a aabica, d&awita
ituyacoo nducha ya maashii icdba lécchu lid'a
ndabala natéenica casdculaica maashiica naya.

Lia sdicai Diosru liagjumirrau

24-25 Ljya Dios bacai rimi, lid'a wasedeerri
wayd, waaleerri dandanshi litiyaque'e iya
jocubeecha iméda ijiconau, ya quéewique'e
liyada iya jini wérri jiconaa ya sdicta weérri

iwéwa lindneewa balibalibeeca. Liydja
lia'a balibalibeeca, maanui_ wérrica,  lid'a
cadananica ya liwanacaalauca, linacu

lid'a Wawacali Jesucristoca, quéecha'inami,
chdque'e ya mamdarraca. Chacajani.

